
	1. Արտաքին գործերի նախարարություն
	13.08.2024թ.

	
	N 1111/42573-24

	Հայաստանի Հանրապետության ու Վերակառուցման և զարգացման միջազգային բանկի միջև «Հայաստանի էներգետիկ անցումը ապահովող ծրագիր» վարկային համաձայնագիրը այսուհետ՝ համաձայնագիր ստորագրվել է 2024 թվականի օգոստոսի 6-ին և օգոստոսի  8-ին:
Համաձայնագրով Բանկը համաձայնում է Հայաստանի Հանրապետությանը տրամադրել 40.000.000 դոլար վարկ՝ Հայաստանի էներգետիկ անցումը ապահովող ծրագիրն իրականացնելու նպատակով:
Ծրագրի նպատակներն են մեծացնել Հայաստանի վերականգնվող էներգետիկ կարողությունները, ապահովել դրանց ինտեգրումը էլեկտրահաղորդման ցանցում և ընդլայնել էլեկտրահաղորդման ընկերության առևտրային կենսունակությունը։ 
Ծրագիրն ուղղված է հզորացնելու Հայաստանի էլեկտրահաղորդման ենթակառուցվածքը,  դրա կարողությունները և մեծացնելու վերականգնվող էներգետիկայի ծավալները: 
Համաձայնագրի ուժի մեջ  մտնելու կարգը սահմանված է համաձայնագրի 5-րդ՝ Ուժի մեջ մտնելը, դադարեցումը հոդվածով.
5.01.	Ուժի մեջ մտնելու լրացուցիչ պայմանները կազմված են հետևյալից, մասնավորապես՝ 
ա)	Օժանդակ համաձայնագիրը պատշաճ կերպով լիազորվել, կատարվել և հանձնվել է Վարկառուի և Ծրագիրն իրականացնող մարմնի անունից և պարտադիր իրավաբանական ուժ ունի Վարկառուի և Ծրագիրն իրականացնող մարմնի համար՝ դրա պայմաններին համապատասխան. և
բ)	Ծրագիրն իրականացնող մարմնի կողմից ընդունվել է Բանկի համար ընդունելի Գործառնական ձեռնարկ։ 
5.02.	Ուժի մեջ մտնելու վերջնաժամկետը Ստորագրման ամսաթվին հաջորդող հարյուրութսուներորդ (180) օրն է: 
Հաշվի առնելով վերոշարադրյալը՝ Միջազգային պայմանագրերի մասին օրենքի 11-րդ հոդվածի հիմքով՝ արտաքին գործերի նախարարությունը նպատակահարմար է համարում «Հայաստանի էներգետիկ անցումը ապահովող ծրագիր»  վարկային համաձայնագրի վավերացումը կամ հաստատումը:
	Ընդունվել է ի գիտություն:

	2. Արդարադատության նախարարություն
	14.08.2024թ.

	
	N /14.2.1/32216-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի   1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:

	3. Ֆինանսների նախարարություն
	15.08.2024թ.

	
	N  Ն/5-2/13978-2024

	Հայաստանի Հանրապետության (այսուհետ՝ Վարկառու) ու Վերակառուցման և զարգացման միջազգային բանկի (այսուհետ՝ Բանկ) միջև «Հայաստանի էներգետիկ անցումն ապահովող ծրագիր» վարկային համաձայնագրի (այսուհետ՝ Համաձայնագիր) համաձայն՝ Բանկը համաձայնում է Վարկառուին տրամադրել 40,000,000 ԱՄՆ դոլար գումարի չափով վարկային միջոցներ հետևյալ պայմաններով և դրույթներով. 
•	Վարկի գումար` 40,000,000 ԱՄՆ դոլար,
•	Վարկի տոկոսադրույքի տեսակ՝ լողացող,
•	Վարկի լողացող տարեկան տոկոսադրույք՝ 6-ամսյա SOFR + լողացող սպրեդ, 09.08.2024թ. դրությամբ այն կազմել է 6.99% (5.35% + 1.64%),
•	Պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, վճարվում է կիսամյակային կտրվածքով, տոկոսավճարների վճարման հետ միաժամանակ,
•	Միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան համաձայնագրի ուժի մեջ մտնելուց 60 օրվա ընթացքում, 
•	Վարկի մարման ժամկետ՝ 25 տարի, որից արտոնյալը՝ 15 տարի,
•	Վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունվարի 15-ին և հուլիսի 15-ին,
•	Մայր գումարի մարումն իրականացվելու է սկսած 2039թ. հուլիսի 15-ից մինչև 2049թ. հունվարի 15-ին՝ վարկի գումարի 5% հավասարաչափ չափաբաժիններով,
•	Վարկային միջոցների մասհանման վերջնաժամկետ՝ 2029 թվականի հունիսի 30:
	Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	[bookmark: _GoBack]Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	13.08.2024թ.

	
	ԳՍ//17844-2024

	Հայտնում ենք, որ Հայաստանի Հանրապետության ու Վերակառուցման և զարգացման միջազգային բանկի միջև ստորագրված «Հայաստանի էներգետիկ անցումն ապահովող ծրագիր» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





